
Che al te tòli 
te sü brac...
cösc t’aodi.
Ressoreziun romagn 
mâ na parora, sce i 
ne sonti nia te mia 
vita da vigne dé, che 
Ël mo stà dlungia y 
mo acompagnëia.

Alleluia, Gejù vir, 
Gejù è veramonter
ressorì. Nos podarun 
ressorì con Ël: cösc 
è le travert de nosta 
vita. A düć na Bona 
Pasca. Che söa
ressoreziun
nes tòli demez la 
tëma dla mort y nes 
mantigni tla serenité 
y tla fede tal maiù 
avenimont
dla storia umana:
la Ressoreziun.

Enformaziuns y Comunicaziuns

Consëis de Ploania: La Sinoda Diozejana jarà a piz avisa ai 8 de dezëmber 2015. Rodunt 
tal medemo tomp tomass ete inće les lîtes dai Consëis de Ploania (Consëi de Cöra, Consëi 
d’Aministraziun, Consëi de Liturgia). Entrami i avenimonć se damana impëgn y preparaziun. 
Por che al ne tomi nia döt le laûr t’en iade, à le Vësco tut la dezijiun da sbürlé d’en ann les lîtes 
dai Consëis de Ploania. Ares sarà porchël de novëmber 2016.

ASC Mareo: L’ASC Mareo - palê, lascia alessëi che ai 24 d’aorì mët endô man i alenamonć dla 
U8 por mitans y mituns dles prömes trëi elementares. Les iscriziuns po gnì fates diretamonter 
ete dal ćiamp dal sport Ciamaor ai 24.4. ales 15:30. Enformaziuns ciafëise al 339/7331698.

Patrones: La Uniun Patrones de Mareo organisëia en curs da fà chertes por avenimonć 
desvalis, en jöbia ai 24 d’aorì ales 19:30, te calogna d’Al Plan basete. Se prenoté pòn pa Irma 
al 388/7432249 ćina ai 22 d’aorì. Düć è bel enviês.

Sontada: Le Enteressonza de Fanes tin sontada en domëgna ai 27 d’aorì ales 10:00, tla ostaria 
Gran Ćiasa a La Pli. Düć i paurs co mët i tiers sön Fanes è bel enviês da tó pert.

Refodam grô: En sabeda ai 26 d’aorì vëgnel coü adöm le refodam grô, plü avisa dales 8 ales 
12 y dales 14 ales 19, tla plaza dlungia la pumpa dal penzînn. Pal refodam grô alda de gran 
patüc, co n’à nia lerch tai contegnidus: madroc, montli zonza cërtl, material de isolaziun y 
de condüta, func de plastiga y de filz, patüc de maiolica, y e.e. Tarifes: 2,50€ por vigne montl, 
5,00€ por vigne madroz y 8,00€ por vigne tòch de material igienich-sanitar (lavandins, seles, 
bidet y e.e.). Le magazînn ta Ciamaor sarà cösc dé davert dales 8 ales 12 y dales 13:30 ales 17.

Comun/2: L’edema dô Pasca passarà l’auto dal ciomont de ćiasa a Al Plan mâ le dédôlönesc 
empede le Lönesc de Pasca, sö Rina y ia La Pli le dédemesaledema.

Comun/3: Le Comun de Mareo tol sö en/na assistont/a aministratif/va tla VI. Cualifica 
funzionala, tres contrat a tomp determiné. Le termo por dé jö les domandes è ai 28.04.2014 
dales 12:30, te Comun, olache an ciafa inće enformaziuns plü monüdes.



AODANZES: Döt le bun, sanité y benedisciun a
Emma Mutschlechner *21.04.1922 - Elisabetta Comploi *21.04.1918

y a düć chi co à santennom y complësc i agn cöst’edema.


